
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á yatipatiṣaṇṇavatiḥ Á Á
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

1. anuṣṭup

vandē nalāgrajaśaraccāpajaṃ cāpapattanē Á
kurvan nalānujaśaranmadhujātayatistutim Á Á 1 Á Á

2. paṅktiviśēṣaḥ - yatinutiḥ

piṅgalanāmakavatsarajaṃ maṅgaladaṃ yatibṛndapatim Á
piṅgaladarśitavṛttakulairaṅgalasacchubhapuṇḍramayē Á Á 2 Á Á

3. viyōginī

abhivandya yatīndrasaṃśrayān
anaghānāśritapāpanāśakān Á

ahamadya karōmi sanmunēḥ
atihṛdyāmalavṛttamālikām Á Á 3 Á Á

4. mālabhāriṇī

bhagavannuditō bhavasya tārē
matamaṃhō ! sa bhavasya tallunāsi Á

madhumāsabhavastathā kathaṃ vā
madhuvidvēṣiṇi saktamānasō’bhūḥ Á Á 4 Á Á

yatipatiṣaṇṇavatiḥ

bhagavannuditō bhavasya tārē
bhavatārāya natasya cēṣṭasē tvam Á

madhumāsabhavastathaiva saṃyak
madhumadbhāṣyayugaṃ praṇītavān tvam Á Á 5 Á Á

5. śrīḥ

śrīstē Á
sā stāt Á Á 6 Á Á

6. strī

śrīman ! yōgin ! Á
vidyāṃ dadyāḥ Á Á 7 Á Á

7. mṛgī

dīvyatānmānasē Á
mē bhavān santatam Á Á 8 Á Á

8. kanyā

yōginnasmatsvāmin ! jīyāḥ Á
jīyā yōginnasmatsvāmin ! Á Á 9 Á Á

9. paṅktiḥ

śrīyatinētuḥ dhyānavidhātā Á
paśyati tattvaṃ vēdaśirastham Á Á 10 Á Á

yatipatiṣaṇṇavatiḥ

10. priyā

yatirāṭpadē niratassadā Á
yamabhīkarō bhavitā pumān Á Á 11 Á Á

11. tanumadhyā

mūrtiryatinētuśśōṇāyitavastrā Á
vaṃśaṃ kalayantī pāyādagharāśēḥ Á Á 12 Á Á

12. narapriyā

bhavati bhāṣyakṛt bhagavataḥ priyaḥ Á
bhavabhayāpahō bhaja tamunnatam Á Á 13 Á Á

13. sōmarājī

yadā lakṣmaṇāryaṃ mudā pūjayēnnā Á
tadā vēdaśīrṣṇāṃ vidā śaṃsitassyāt Á Á 14 Á Á

14. madalēkhā

rājāyaṃ yatipaṅktēḥ rājā san dvijapaṅktēḥ Á
ajñānaṃ bhavarātrēḥ nudyānnastama ētat Á Á 15 Á Á
rāmāyāmayi rāgaṃ mā yāyā mama citta ! Á
gōdāyāssahajē’smin māyāyā hṛti yāyāḥ Á Á 16 Á Á

15. anuṣṭup

śrīmadrāmānujau vandē gītātadbhāṣyadāyinau Á
vaṃśālaṅkṛtahastābjau gōdānāthasahōdarau Á Á 17 Á Á

yatipatiṣaṇṇavatiḥ

advaitaṃ śravasāṃ nētrēḥ dvaitaṃ ca rasanāsu yaḥ Á
dhattē sa ēva yōgī san viśiṣṭādvaitamabravīt Á Á 18 Á Á

16. pramāṇikā

śrutismṛtipramāṇikā yatiprakāṇḍabhāratī Á
sudhānimagnavigrahaṃ karōti paṇḍitaṃ janam Á Á 19 Á Á

17. gajagatiḥ

budhagaṇairabhinutō munimaṇiḥ śritahariḥ Á
śrutiśiraḥkṛtamatiḥ śubhatatiṃ vitanutām Á Á 20 Á Á

18. bṛhatīviśēṣaḥ - yādavī

yādavavañcitacētā yaḥ yādavapūjitapādō yaḥ Á
yādavaparvatavāsī yaḥ yādavavaṃśajacētā yaḥ Á Á 21 Á Á

19. bṛhatyupajātiḥ

brāhmaṇarākṣasapīḍāyāḥ
bhūpatiputrīṃ pālayatā Á

khyāpitarāmānujanāmnā
saṃyamirājā tēna vayam Á Á 22 Á Á

20. campakamālā

hanta sanāthā tēna na cintā
saṃsṛtirakṣōbhūtapiśācāt Á

lakṣmaṇayōgīḍśrīpadasaktān
lakṣmaṇapūrvaḥ pātumihāsti Á Á 23 Á Á

yatipatiṣaṇṇavatiḥ

mattamayūrō bāṇaraṇē’bhūt
khaṇḍitavīryō yēna ṣaḍāsyaḥ Á

taṃ hi bhujaṅgaṃ kañcana cittē
hanta vidhattē śrīyatirājaḥ Á Á 24 Á Á

21. mattā

mā mā cētō dhanamadamattān
yāyā martyān śruṇu tava pathyam Á

yōgīndō ! hē ! yatiśatamanyō !
nāthētyēvaṃ vada sukhabhāk syāḥ Á Á 25 Á Á

22. paṅktiviśēṣaḥ - yatimahitā

ayi bhaja mānasa ! yatirājaṃ
śritahitadāyakapadarēṇum Á

yadi bhavabhīkulamapanētuṃ
matirapi tē mudamatha bhōktum Á Á 26 Á Á

23. tvaritagatiḥ

matamakhilaṃ śrutirahitaṃ
yatipatinā parimathitam Á

śrutimadhuraṃ paramarataṃ
jagati tataṃ jayatitarām Á Á 27 Á Á

24. svāgatā

dhanvinavyapurajātarasāyāḥ
iṣṭapūrakasahōdara ! dhīra ! Á

yatipatiṣaṇṇavatiḥ

saṃyamīndra ! karuṇārasalīlā -
saudhamānasa ! sadā vasa cittē Á Á 28 Á Á

śēmuṣīti bhavatā kila padyē
samprayuktamayi ! śēṣa ! yatīndra ! Á

yō’mumīrayati śabdamabhijñaḥ Á
tasya bhāti hṛdayē sa hi śēṣī Á Á 29 Á Á

saṃyamīndrapadapadmabhavān yē
saṃvahanti śirasā śubharēṇūn Á

sannamanti sahasā suralōkāḥ
saṅghaśō’tivinayēna yutāstān Á Á 30 Á Á

25. indravajā

śrīvārijātōditakḷptatādṛk
śrīvājimēdhōditavigrahāya Á

śrīvāraṇādrīśvarabhūṣaṇāya
śrīvāridō bhāti yatīśvarō naḥ Á Á 31 Á Á

26. upajātiḥ

sarasvatīyaṃ sarasā bhavantaṃ
sannyāsinaṃ nāma sadā’’śrayantī Á

sannyāsinī sādhu babhūva tasmāt
santaṃ na yōgaṃ sahatē svabhartuḥ Á Á 32 Á Á

śrīlakṣmaṇācāryapadāvalambī
kadā’pi kṛcchraṃ na samēti dhanyaḥ Á

yatipatiṣaṇṇavatiḥ

śrīlakṣmaṇē tatpadasaṃśrayē ca
śrīrāmabhadrassumanāssa tādṛk Á Á 33 Á Á

27. anukūlā

saṃyaminētuścaraṇasarōjaṃ
santatamantarvilasatu mānyam Á

saṅkaṭasaṅghaḥ praticakitō yat
samprati bhītaḥ parigalitō’smat Á Á 34 Á Á

28. dōdhakam

saṃyamināyakapādabhavānāṃ
sātvikasantatimaulidhṛtānām Á

saṃsṛtisambhavatāpaharāṇāṃ
santu kaṇā mayi rēṇugaṇānām Á Á 35 Á Á

29. vaṃśasstham

sa nāma lōkē manujō mahīyatē
sa nāma dūrīkurutē’ghavibhramam Á

sa nāma sarvāniha vindatē śubhān
sadā mudā yō yatirājasēvakaḥ Á Á 36 Á Á

30. bhujaṅgaprayātam

ahō yādavādyairvanāntarvisṛṣṭaḥ
kirātēna kēnā’pi jāyāyutēna Á

nimēṣēṇa nītō’si kāñcīsamīpaṃ
rasaṃ pātukāmēna nityaṃ dharaṇyām Á Á 37 Á Á

yatipatiṣaṇṇavatiḥ

sucitrāvatāraṃ bhavantaṃ sudhīndrāḥ
vadantyēva yuktaṃ tatassaṃyamīndra ! Á

sucitrāvatārō bhavān satyamētat
kimatrāsti citraṃ parāmarśabhājām Á Á 38 Á Á

31. sragviṇī

lakṣmaṇaṃ sanmuniṃ bhāvayē santataṃ
bhaktimattallajaṃ śrīpatēḥ pādayōḥ Á

ambaraṃ śōṇitaṃ daṇḍakaṃ puṇḍrakaṃ
bibhrataṃ vigrahē mānasē saddayām Á Á 39 Á Á

32. drutavilambitam

yatipatē ! kapilādimatāni tē
bhaṇitibhiḥ paramunnatayuktibhiḥ Á

parihṛtāni vicintya vidaḥ śrutēḥ
paramanandathupūritamānasāḥ Á Á 40 Á Á

bhavabhajaṃ bhaja hē bhavabhañjakaṃ
bhavapituḥ piturāntararañjakam Á

bhavatatirbhavatīha paratra sā
bhava manō ! mama tēna nirākulam Á Á 41 Á Á

33. kusumavicitrā

yatipativāṇī saralagabhīrā
śrutiśatanandyā muraripubhōgyā Á

manasi madīyē vilasatu nityaṃ
paramatajātairapi bahumānyā Á Á 42 Á Á

yatipatiṣaṇṇavatiḥ

34. maṇimālā

nityaṃ kuru kaṇṭhē yōgīśvaranāmnāṃ
varṇāvalirūpāṃ kāñcinmaṇimālām Á

bhītirna bhavākhyāt bhīmādahirājāt
cittē tava kuryāt nṛttaṃ mama mitra ! Á Á 43 Á Á

35. lalitā

śrīlakṣmaṇāryamunināthakīrtanāt
śrīlakṣitātmapṛthuvakṣasō harēḥ Á

śrīpūritāni lalitāni tē puraḥ
śrīman ! bhavanti mama mitra ! niścitam Á Á 44 Á Á

36. mañjubhāṣiṇī

pramadānusāraniratēna cētasā
madanānukūlalalitēna mōhitē Á

bhavabhītidāyigahanē kṛtabhramē
mayi lakṣmaṇārya ! kuru vīkṣaṇaṃ manāk Á Á 45 Á Á

pramitākṣarā’pi sakalārthaśēvadhiḥ
yatirājasūktiranaghā virājatē Á

iti nāma hanta vibudhā mudā yutāḥ
satataṃ tvadīyapadasēvanē ratāḥ Á Á 46 Á Á

yadi nāma bhītimupayāsi saṃsṛtēḥ
yamayātanādibahughōrabhājanāt Á

yaduvaṃśanāthalalitaikamagnahṛt
yatibṛndanāthapadapaṅkajaṃ bhaja Á Á 47 Á Á

yatipatiṣaṇṇavatiḥ

vanitāvilāsaramaṇīyavakṣasā
vasudhātalē’tra bahudhā vihāriṇā Á

vasudēvadēvavaradēvakībhuvā
vadatīha yō’ti yatirāṭ tamāśrayē Á Á 48 Á Á

madanēna pāpasadanēna kēvalaṃ
madhuvairipādabhajanaikavairiṇā Á

mama mānasaṃ hi parimōhitaṃ hitaṃ
mahitaṃ hitāya yatirājamāśrayē Á Á 49 Á Á

kalikālajātakaluṣābhibhūtadhīḥ
kamalādhināthahṛdayāpriyō’niśam Á

kamalāsakukṣikaruṇājuṣā’munā
kalayāmi nāma kamalāpatiṃ karē Á Á 50 Á Á

yatināyakē tritanudaṇḍamaṇḍitē
guṇavāridhau nikhilapūruṣārthadē Á

ratamānasāya natibṛndadāyinī
janatā śubhaṃ nikhilamatra vindatē Á Á 51 Á Á

dadhidugdhakundaśaradindupāṇḍaraiḥ
daśa caikamēkamiti puṇḍrajālakaiḥ Á

parimaṇḍitaṃ bhajata haṃsamadbhutaṃ
ramaṇīyapiṅgaśubharēkhikāyutaiḥ Á Á 52 Á Á

37. praharṣiṇī

udvignō bhavavipinādanēkaduḥkhāt
udgantuṃ yadi kuruṣē’tha mitrarājam Á

www.prapatti.com 10 Sunder Kidāmbi

su
nd

er
kid

ām
bi

pr
ap

at
ti

do
t c

om

su
nd

er
kid

ām
bi



yatipatiṣaṇṇavatiḥ

unnāmnō ravivasatērguṇān vivēktuḥ
udyōgaṃ kuru suhṛdasya kīrtanē tvam Á Á 53 Á Á

38. mattamayūram

kāñcīpūrṇāt prāpya giraḥ ṣaṭ kariśaila -
śrīnāthaprōktāśśubhadāśśrīyatirājaḥ Á

āśrityāsau taṃ ca mahāpūrṇagurūddhaṃ
hṛṣṭastasthau yastamudāraṃ kalayāmi Á Á 54 Á Á

39. vasantatilakam

śailō hi tasya vapurēva harēḥ kathaṃ vā
padbhyāṃ carēyamiti kuñcitajānubhāgaḥ Á

ārōhaṇaṃ kalayati sma girērmahān yaḥ
tasyāṅghripadmayugalaṃ śaraṇaṃ prapadyē Á Á 55 Á Á

manmaulimaṇḍanamahō mahitā mahīyaṃ
asyāśca maṇḍanamidaṃ tava pādapadmam Á

tannyastumatra mayi kiṃ cakitō yatīndra !
svāmin ! itīva vadati sma giriśca śēṣaḥ Á Á 56 Á Á

ētat dvayaṃ samavalōkya sapadyanantaḥ
tatraiva vēṅkaṭapatissvayamāvirāsīt Á

yadvandanōditavilōcanamōdavāri -
samplāvitassa bhagavānapi śailarājaḥ Á Á 57 Á Á

śrīraṅgarājadayitāsahasambhavāya
śrīdēvarājahṛdayaṅgamanīradāya Á

yatipatiṣaṇṇavatiḥ

śrīśrīnivāsadharaṇīdharavigrahāya
sampatkumārajanakāya namō namastē Á Á 58 Á Á

puṇḍratridaṇḍaparimaṇḍitagātramēnaṃ
puṇḍrēkṣudaṇḍaparimaṇḍitagātramēkam Á

puṃsō’pi hanta paramē puruṣē’nuraktān
puṇyānatīva kalayantamavaimi kāmam Á Á 59 Á Á

40. aparājitā

yatipatimatagāḥ parairaparājitāḥ
api yamapṛtanāṃ nijārthamupāgatām Á

tanugatatulasīsragādiparājitāṃ
vidadhati mayi santu tē kṛpayānvitāḥ Á Á 60 Á Á

41. praharaṇakalitā

yatipatipadayōrnatimiha vahatō
matiratisubhagā gatiratiparamā Á

bhagavati mahatī ratirapi bhavitā
bhavati ca bhavatō na hi bhayakaṇikā Á Á 61 Á Á

42. mālinī

saralamatigabhīraṃ pāvanaṃ dhanyalabhyaṃ
madhuratamamudāraṃ maṅgalaṃ mānanīyam Á

viratavitati tathyaṃ bhāṣitaṃ yasya sarvaṃ
sa jayati yatirājassārvabhaumō gurūṇām Á Á 62 Á Á

anupamamatihṛdyaṃ pāvanaṃ dhanyalabhyaṃ
kalibalamalalōpaṃ kalpakaṃ kāṅkṣitānām Á

yatipatiṣaṇṇavatiḥ

kamalanayanabhōgyaṃ yadvacō bhāti sarvaṃ
sa jayati yatirājassārvabhaumō gurūṇām Á Á 63 Á Á

kamalamiva manōjñaṃ ṣaṭpadānandyabhāvaṃ
vimalamiva nabhō yat satkulālōkapātram Á

amalamiva munīnāṃ mānasaṃ sarvatattvaṃ
prathayati vacanaṃ tē lakṣmaṇācāryavarya ! Á Á 64 Á Á

43. cāmaram

śōṇavastravēṣṭitaṃ vibhāti yattridaṇḍavat
puṇḍrajālamaṇḍitaṃ ca dārupādukāyutam Á

viṣṇucittabālikāsyajātasūkticintakaṃ
lakṣmaṇāryanāmakaṃ tadastu bhūtayē mama Á Á 65 Á Á

saṃyamīndrapādapadmasaṅgatēna cētasā
mānavō’tra nētaratra saṅgamēti yassa mē Á

bandhuratnamantaraṅgamitraratnamiṣyatē
dēśikō’pi sō’yamēva tat paraṃ ca daivatam Á Á 66 Á Á

44. pañcacāmaram

yatīndravaktranirgataiśśubhākṣaraiḥ prapūritaṃ
śrutismṛtītihāsatassamuddhṛtaistathā rasaiḥ Á

parāśarātmajātajātasūtramārgasaṅgataṃ
parāvarajñabhāvitaṃ vibhāti bhāṣyamadbhutam Á Á 67 Á Á

nidhāya vētramañjasā svamaulivēṣṭanāvṛtē
prabōdhamudrikāṃ vahan pramōdapūritāntaraḥ Á

yatipatiṣaṇṇavatiḥ

satōtrasūtrasatkaraḥ parō jagāda yatpurā
yatīndrabhāṣyamaṇḍitaṃ tadatra bhāti śōbhanam Á Á 68 Á Á

sunavyakāvyasēvanāt suśāstrayuktisēvanāt
śrutismṛtītihāsatassadāgamāntasēvanāt Á

yadatra vindatē paraṃ janō manōvinōdanaṃ
tatō’pi gadyasēvanāt yatīśvarasya vindati Á Á 69 Á Á

kṛtāgamārthasaṅgrahaḥ kṛtāntabhūtabhāṣitaḥ
kṛtāntabhītidāyakaḥ kṛtānanābhinanditaḥ Á

kṛtāyitasvakālakaḥ kṛtākṛtāghasatkriyaṃ
kṛtānukampa ēṣa māṃ kṛtī yatīśvarō’vatu Á Á 70 Á Á

yatīśvaraḥ kṛpāmayaḥ paraṃ parō virājatē
ya ēṣa nityanāmakaṃ bhṛśaṃ dṛśālpakākṛtim Á

guruṃ punaḥ prabhāvataḥ prabandhamadbhutaṃ paraṃ
vidhāya pāti mānavān purāṇapūruṣapriyam Á Á 71 Á Á

45. śikhariṇī

mahānāmōdō’yaṃ mama manasi līlāṃ vitanutē
yatīndōrāsyēndōḥ amṛtamiva bhūyō vigalitam Á

pibāmyēvaṃ nityaṃ vacanamatiramyaṃ bhagavataḥ
manaḥkāntaṃ mānyaṃ madhuramadhuraṃ

sāmyavidhuram Á Á 72 Á Á
yatīndōrāsyēndōramṛtamiva pītvā vigalitaṃ

vacastādṛk śrīmān svayamupagatō harṣavivaśaḥ Á
priyāṃ tyaktvā ḍilyāṃ yaduśikhariśīrṣē vijayatē

tatastāmāyātāmapi sa ramaṇīmāha tadidam Á Á 73 Á Á

yatipatiṣaṇṇavatiḥ

46. pṛthvī

praṇamya yatimaṇḍalapravarapādapaṅkōditaṃ
pravēśamanavīnavākśirasi yō vidhattē pumān Á

pramōdamatulaṃ varaṃ sa kila satyamatrāśnutē
pramōdabharapūritō nayati kālamasmin kalau Á Á 74 Á Á

kaliḥ prathayatu svayaṃ kamapi vibhramaṃ sambhramāt
kaṭhōramaghapūritaṃ kaluṣajālakandāyitam Á

tathā’pi sukhamēdhatē yativarasya sūktau rataḥ
cirantanasarasvatīrasabharēṇa yā pūritā Á Á 75 Á Á

yatīśvarasarasvatīmanubhavanti yē kōvidāḥ
yatīśvarasarasvatīmatha paṭhanti yē sādaram Á

yatīśvarasarasvatīmatha vahanti yē pustakē
yatīśvaradhiyaiva tāniha namāmi sarvānapi Á Á 76 Á Á

47. mandākrāntā

āsūryākhyē mahati madhurē mānyavaṃśē’vatīrṇaḥ
divyakṣētrē sakalamahitē pāvanē darśanīyē Á

nāmnā yattat suranarabhuvā bhāṣayā miśritēna
prōktaṃ jātaṃ jagati viditaṃ śrīparumbhūdhurīti Á Á 77 Á Á

śrīryā ślāghyā bhavati hi satāṃ tāmimāṃ saṃvahantī
dhūryā tāṃ bhūrvahati yadiyaṃ śrīparumbhūdhurīti Á

tādṛk nāmnā bhavati jagati prāptakīrtiḥ purīyaṃ
nāmanyuktānyaha ! vimṛśatāṃ bhāti varṇāni tattvam Á Á 78 Á Á

yatipatiṣaṇṇavatiḥ

48. hariṇī

kuvalayadalaśyāmē rāmē ratassatataṃ muniḥ
yatipatirasāvīhāmuktō hitaikaratō natē Á

madhuramadhurā bhāṣāvēṣāḥ kiran nijasaṃvidaḥ
kalayatu sadā nṛttaṃ cittaṃ madīyamupāśritaḥ Á Á 79 Á Á

49. nardaṭakam

karadhṛtadaṇḍamastu mama mānasavācchitadaṃ
kaṭitaṭaraktavastrakamanīyavapuḥpravaram Á

śubhamayaśubhrapuṇḍrasubhagākṛti maṅgaladaṃ
yatipatināmakaṃ kimapi daivatamapratimam Á Á 80 Á Á

yatipatimañjuvaktragalitākṣarapaṅktidharaṃ
matimatiharṣajālaparivarṣaṇakarmakṛtam Á

sati pathi nīyamānanigamārthamahāvibhavaṃ
ratimiha mē dadātu parapuṃsi subhāṣyamidam Á Á 81 Á Á

50. kusumitalatāvēllitā

svāmī kāṣāyaṃ vapuṣi kalayan hastapadmē tridaṇḍaṃ
śrīmacchrīcūrṇaṃ parigatatanuṃ śvētapuṇḍraissuramyam Á

maulau sandṛśyāṃ kacacayakṛtāṃ sacchikhāṃ bhavyamūrtiṃ
śrīmānantarmē vilasatu sadā saṃyamīndrō mahātmā Á Á 82 Á Á

51. vibudhapriyā

vāraṇādriśiraḥsthitaṃ varadaṃ suparvamahīruhaṃ
vardhayan svakarāmbunā paramunnataṃ sakalēḍitam Á

yatipatiṣaṇṇavatiḥ

sarvadā’tulasaddayaṃ caturānanādhvarasambhavaṃ
saṃyamipravarō gururguṇavān sadā sa virājatē Á Á 83 Á Á

52. śārdūlavikrīḍitam

vandē lakṣmaṇayōgipādayugalaṃ śōṇābjatulyaprabhaṃ
vīthīdhūlisamūhakḷptakavacaṃ bhikṣāṭanaprasthitam Á

yadvinyāsapavitritaṃ kṣitirajaścakrāṅkarēkhōjjvalaṃ
svāṅgulyagrasamādṛtaṃ śubhakaraṃ maulau vidhattē

janaḥ Á Á 84 Á Á
śrīmadyāmunatīrthasaktahṛdayau pāṇyāptavaṃśōttamau

vikhyātau bhuvi yādavāśritapadau rāmānujau yau tayōḥ Á
ēkaḥ śrīvibudhēndrajātamahitaṃ mūlaṃ kilādau jagau

anyastasya tataśca bhāṣyamanayōḥ pādāmbujānyāśrayē Á Á 85 Á Á
śrīmallakṣmaṇayōgirājavacasāṃ māhātmyamatyadbhutaṃ

kō’haṃ vaktumidaṃ vadanti sudhiyaśśrīvatsagurvādayaḥ Á
kāṇādapramukhēṣu māstu dhiṣaṇā śāstrēṣu kāvyēṣu vā

sarvatrā’pi jayaṃ yatīśvaragirāṃ sēvā pradadyāditi Á Á 86 Á Á
śayyā padmavilōcanasya mahataḥ puṃsō bhujaṅgādhipaḥ

sañjātō dharaṇau kilāyamabhavat pūrvaṃ mahābhāṣyakṛt Á
sañjātō’tha ca piṅgalāhvayamuniśchandaścayaṃ nirmamē

sañjātō’tha ca lakṣmaṇāryamunirāṭ śrībhāṣyakārō’ -
bhavat Á Á 87 Á Á

jātō bhāṣyakṛdēṣa bhāṣyakṛdabhūt śrīpiṅgalaḥ piṅgalē
varṣē’bhūt madhurōditō’tha ca madhau māsē bhavāttārakaḥ Á

sañjātō bhavatārakē sakalamapyētat paraṃ sāmprataṃ

yatipatiṣaṇṇavatiḥ

tasmāt sāmpratamēnamasmi śaraṇaṃ yātō yatīnāṃ
patim Á Á 88 Á Á

śāstrē śabdamayē tatāna vihṛtiṃ janmanyasāvādimē
madhyasthē’tha ca janmanīha vihṛtiṃ chandaḥkulē’thōditē Á

janmanyatra vidhāya bhāṣyamubhayaṃ gadyatrayaṃ sāravat
vēdārthasya ca saṅgrahaṃ yatipatirnityaṃ sthitō

dīpavan Á Á 89 Á Á
sañcārēṇa pavitritakṣititalaṃ sadbhissadā sēvitaṃ

kāñcīpūrṇakṛtīndravāgvilasitairvidyōtamānāntaram Á
vēdārthaughasamṛddhaśōbhananavagranthōdayaikasthalaṃ

śrīrāmānujamagryavarṇamadhuraṃ sēvasva hē citta !
mē Á Á 90 Á Á

53. sragdharā

nāmābhūttē trivarṇaṃ trijagadabhihitaṃ
lakṣmaṇa ! śrīyatīndō !

sautraṃ bhāṣyaṃ tridhēdaṃ trividhamapi kṛtaṃ
gadyamatra tvayēdam Á

vāṇī sēyaṃ tridhāmnaḥ vivṛtatanurabhūt
yā triṣaṭkābhirāmā

tritrigranthapraṇētaḥ ! trimunivara nama -
stē gṛhītatridaṇḍa ! Á Á 91 Á Á

‘gāthātāthāgatānāṃ’ iti nigamaśirō -
dēśikaḥ prāha yaṃ tē

yatipatiṣaṇṇavatiḥ

stōtrē ślōkaṃ mahāntaṃ tamiha vayamahō
kīrtayantō mahāntam Á

vindēmānandamantarvidhutasamaśucō
vistṛtāpārthasārthān

nānyān svapnē’pi yāmō vimatasṛtimatō
jīvasañjīvakāmāḥ Á Á 92 Á Á

54. pādākulakam

mā māṃ rāmāṃ cētō yāyāḥ
śrīmadrāmāvarajaṃ yāyāḥ Á

rāmāssarvā anujā ētāḥ
kāmānnēmā vāmāḥ kuryāḥ Á Á 93 Á Á

55. gītiḥ

yatipatipādapayōjē
yadi matirīṣannivēśitā bhavati Á

yama iti tasya ca pūriti
yavalavamātraṃ na vidyatē cintā Á Á 94 Á Á

piṅgalavatsarajātaḥ
piṅgalamunirēva lakṣmaṇāryō’yam Á

maṅgalasantatidāyaka !
tuṅgaguṇāśliṣṭavṛttakulabhūmiḥ Á Á 95 Á Á

lakṣmaṇa ! yativara ! sa bhavān
atimahitō nassubandhurata ēva Á

vāsavabhavāya dattā
vivṛtā bhavatātra hṛdyagadyakṛtā Á Á 96 Á Á

56. upajātiḥ

śrībhāṣyasiṃhāsanamātmanīnaṃ
asmatkulaśrītilakāya datvā Á

svabhāginēyāya tutōṣa bhūyō
yastaṃ prapadyē śaraṇaṃ yatīndram Á Á 97 Á Á

57. gītiḥ

yatipatiṣaṇṇavatiriyaṃ
dvijapatisuskandhalālanīyāṅgā Á

hrasvā ca vardhamānā
sēvyā paramēva dēvatā jayati Á Á 98 Á Á

yatipatiṣaṇṇavatiriyaṃ
suguṇā śuddhā suvṛttajātayutā Á

brāhmīṃ śriyaṃ vahantī
kaṇṭhābharaṇaṃ satāṃ sadā bhavatu Á Á 99 Á Á

58. tvaritagatiḥ

yatipatiṣaṇṇavatiriyaṃ
kavimaṇimānidhiracitā Á

nijapaṭhanē ratadhiṣaṇaṃ
samakuśalaṃ viracayati Á Á 100 Á Á

Á Á iti yatipatiṣaṇṇavatiḥ samāptaḥ Á Á

